
Umumiy oʻrta taʼlimning Oʻqish savodxonligi boʻyicha dars ishlanmalari  

2-sinf (3-chorak) 

14-mavzu: Ulugʻshoir va mutafakkir 

  
Taʼlimiy maqsad: oʻquvchilarni “Oqilona javob” rivoyat mazmuni bilan 

tanishtirish. 

Tarbiyaviy maqsad: buyuk bobolarmiz haqida maʼlumot berish. 

Rivojlantiruvchi maqsad: xulosa va tahlil koʻnikmalarini rivojlantirish. 

Oʻquv jarayonini amalga oshirish texnologiyasi: 

Dars turi: yangi bilim beruvchi 

Dars metodi: savol-javob, interaktiv oʻyinlar 

Dars jihozi: mavzuga mos rasmlar, savollar yozilgan kartochkalar. 

Darsning blok chizmasi: 

1.Kirish qismi(tashkiliy qism va oʻtilganlarni takrorlash):  

-Oʻquvchilar yangi kun bilan qutlanadi.  

-Mavzu nomi eʼlon qilinadi. 

-Tashkiliy savollar beriladi. 

-Mavzuga qiziqtirish: Mantiqiy savollarga javob bering. 

U sizga tegishli, ammo boshqalar uni sizdan koʻproq foydalanishadi. U 

nima? (Ism) 

Javob: Ismingiz. 

Bu narsa har doim yoningizda, lekin uni koʼrmasangiz, u yoʼq, 

koʼrmasangiz bor. U nima? 

Javob: Soyangiz. 

U juda ogʻir, lekin uni koʻtarish uchun hech qanday kuch sarflanmaydi. U 

nima? 

Javob: Havo.U doimo harakatda, lekin hech qachon joyini oʻzgartirmaydi. 

U nima? 

Javob: Soat.U har doim bir xil, lekin uni har doim yangilab turasiz. U nima? 

o Javob: Rasm yoki surat. 

2. Unda dunyodagi barcha bilimlar mujassam, lekin oʻzi hech qachon 

soʻzlamaydi. U nima? 

o Javob: Kitob. 

3. U har doim yoʻlda, lekin hech qachon oʻzi yurmaydi. U nima? 

o Javob: Xarita. 

Bu savollar oʻquvchilarga mantiqiy fikrlashni rivojlantirishga yordam 

beradi va ular uchun qiziqarli boʻladi. 

- Oʻtilganlarni takrorlash: Sheʼr yoddan soʻraladi. Mirzo Ulugʻbek haqida 

qisqacha maʼlumotlar oʻqitiladi. 

2. Asosiy qism(mavzuni tushuntirish va mustahkamlash): 

Amaliy topshiriq. Partadoshingiz bilan ushbu rebusni yeching. 

                    

Muhokama uchun quyidagi savollar tavsiya etiladi: 

1. Sizda qanday soʻz hosil boʻldi? 

2. Kim boshqacha oʻylaydi? 

3. Bu soʻz haqida nima deya olasiz? 

Mavzuni tushuntirish. Alisher Navoyi haqida qisqacha maʼlumot 

beriladi. 

 Ulugʻ shoir va mutafakkir, davlat arbobi Alisher Navoiy Hirotda tugʻildi. 

Uning toʻliq ismi Nizomiddin Mir Alisher. Alisher Navoiy kichiklik chogʻidan 

kitobga mehr qoʻydi.  U maktabda boʻlajak sulton Husayn Bayqaro bilan birga 

oʻqidi. Alisher Navoiy sheʼrni, shoirlikni hamma narsadan baland tutdi.   

✅Yashiringan soʻzni topsangiz, Alisher Navoiyning mashhur asari 

nomini bilib olasiz.  

 

✅Matn ustida ishlash.“Oqilona javob” rivoyati oʻquvchilarga zanjir 

usilida oʻqitiladi. Matn yuzasidan savollarga javob beriladi. 

-Rivoyat kimlar haqida? 

-Navoiyning shogirdlari qanday voqeaning guvohi boʻldi? 

-Ayting-chi, imo-ishoraning maʼnosi nima ekan? 

Lugʻat ishi. 

 

 

     Mashq daftari bilan ishlash.  Daftardagi topshiriqlar bajariladi.  

Alisher Navoiyga tavsif beriladi. 

Qahramon nomi: Alisher Navoyi 

Asarda qahramonning tutgan oʻrni: bosh qahramon 

Qahramonning fikrlari: Boshga baloni til keltiradi. 

Qahramonning feʼl-atvori haqida xulosa:aqlli, ziyrak 

            “Oʻgitlar sandigʻi” mashqi oʻtkaziladi. 

Alisher Navoiy hikmatlari oʻqitiladi va mazmuni izohlanadi. 

1.Bilmaganni soʻrab oʻrgangan olim,  

Orlanib soʻramagan oʻziga zolim. 

2.Haq yoʻlinda kim senga bir harf oʻqitmish ranj ila,  

Aylamak boʻlmas ado, oning haqin yuz ganch ila. 

3.Oz-oz oʻrganib dono boʻlur, Qatra-qatra yigʻilib daryo boʻlur.  

jumboq–topishmoq 

xayoli parishon– xayoli tarqoq, fikri-xayoli joyida emas. 

4.Aytur soʻzni ayt, aytmas soʻzdan qayt. 

3.Darsni yakunlash va baholash: 

Alisher Navoyi haqida qanday maʼlumotga ega boʻldingiz? 

Darsda sizga nima qiziq boʻldi? 

           Uyga vazifa: Rivoyatni oʻqing va mazmunini soʻzlab bering. 

Hikmatlardan yod oling.  

 

15-mavzu: Adolatli shoh va buyuk shoir  

Taʼlimiy maqsad: oʻquvchilarni “Boburning ustozlari” rivoyati bilan 

tanishtirish. 

Tarbiyaviy maqsad: buyuk bobolarmiz haqida maʼlumot berish. 

Rivojlantiruvchi maqsad: ogʻzaki nutqini va lugʻat boyligini oshirish. 

Oʻquv jarayonini amalga oshirish texnologiyasi: 

Dars turi: yangi bilim beruvchi 

Dars metodi: savol-javob, interaktiv oʻyinlar 

Dars jihozi: mavzuga mos rasmlar, „Oʻgitlar sandigʻi“. 

Darsning blok chizmasi: 

1.Kirish qismi(tashkiliy qism va oʻtilganlarni takrorlash):  

-Oʻquvchilar yangi kun bilan qutlanadi.  

-Mavzu nomi eʼlon qilinadi. 

-Tashkiliy savollar beriladi. 

-Qizitish bosqichi: “Yaxshi xotiralar” oʻyini 

Oʻquvchilar doskaga taklif qilinadi va hamma bir-birining ortiga saflanib 

turadi. Ularning qoʻllariga qogʻoz va ruchka beriladi. Hamma tik turgan holatda 

bir-birining orqa kurak qismida sinfdoshini yaxshi tomonlarini taʼriflab yozadi 

va oʻquvchilar bir-birlariga oʻgirilib, estalik uchun taʼriflangan oʻquvching oʻziga 

topshiradilar. 

Masalan, “Komila, sen judayam aqlli va mehribon qizsan”deb uning 

ortidagi dugonasi unga tayangan holda yozadi va oʻziga topshiradi. 


